
ᑮᓇᐅᔭᐃᑦ ᐃᓚᒋᐊᕈᑕᐅᔪᑦ (ᐊᐅᓚᑕᐅᓂᖏᓄᑦ ᐋᖅᑭᒃᓯᒪᔭᐅᓂᖏᓐᓄᑦᓗ) ᐱᖁᔭᖅ ᓇᓴᐅᑎᖓ 1, 2007-2008 

S.Nu. 2007,c.7 1

ᓈᓴᐅᑎᓕᒃ 7 
 

ᑮᓇᐅᔭᐃᑦ ᐃᓚᒋᐊᕈᑕᐅᔪᑦ (ᐊᐅᓚᑕᐅᓂᖏᓄᑦ ᐋᖅᑭᒃᓯᒪᔭᐅᓂᖏᓐᓄᑦᓗ) 
ᐱᖁᔭᖅ ᓇᓴᐅᑎᖓ 1, 2007-2008 

(ᐊᖏᕈᑕᐅᔪᖅ ᔫᓂ 6, 2007) 
 

ᐃᒫᒃ ᑕᑯᒃᓴᐅᑎᓪᓗᒍ ᐅᖃᐅᓯᕆᔭᖏᓐᓂᒃ ᑲᒥᓯᓇᐅᑉ ᐊᒻᒪ ᑮᓇᐅᔭᓕᕆᔾᔪᑎᒃᓴᑦ 
ᐃᓚᓕᐅᑎᓯᒪᓪᓗᑎᒃ ᑖᔅᓱᒧᖓ ᐅᖃᐅᓯᕆᔭᖏᓐᓄᑦ, ᑕᐃᒃᑯᐊ ᖃᔅᓯᐅᓂᐊᕐᓂᖏᑦ 
ᓇᓗᓇᐃᔭᐃᔾᔪᑏᑦ ᑎᑎᕋᖅᓯᒪᔪᑦ ᐋᖅᑭᒃᓱᖅᑕᐅᓯᒪᔪᒦᑦᑐᓂᒃ ᑖᔅᓱᒧᖓ ᐱᖁᔭᕐᒧᑦ 
ᐊᑭᓕᖅᑕᐅᔭᕆᐊᖃᕐᓗᑎᒃ ᐊᐅᓚᑦᑎᔾᔪᑏᑦ ᐊᒻᒪᓗ ᒪᑭᒪᔾᔪᑎᖏᓐᓄᑦ ᓄᓇᕗᑦ ᒐᕙᒪᒃᑯᓐᓄᑦ ᐊᒻᒪ 
ᐊᓯᖏᓐᓄᑦ ᐱᔾᔪᑎᒃᓴᒋᔭᖃᑦᑐ ᐊᒃᑐᐊᖓᔪᑦ ᓄᓇᕗᑦ ᒐᕙᒪᒃᑯᓐᓂ ᑮᓇᐅᔭᓕᕆᔾᔪᑎ ᐊᕌᖓᖓᓂ 
ᐃᓱᓕᓐᓂᐊᕐᓗᓂ ᒫᔾᔨ 31, 2008.  
 
ᑲᒥᓯᓇ ᓄᓇᕗᒻᒥ, ᐊᑐᕐᓗᓂᐅᒃ ᐊᒻᒪ ᒪᓕᒡᓗᓂ ᐅᖃᐅᔾᔨᔭᐅᓂᕆᔭᖓᓂᒃ ᐊᒻᒪ ᐊᖏᖅᑕᐅᓗᓂᓗ 
ᒪᓕᒐᓕᐅᖅᑎᒃᑯᓐᓄᑦ, ᐊᑐᓕᖅᑎᑕᐅᓃᑦ ᐃᒪᐃᓕᖓᕗᑦ:  
 
ᑐᑭᖏᑦ  
1. ᑐᑭᖏᑦ ᑖᔅᓱᒪ ᐃᓚᖓᓂᒃ 1-ᒥ ᑎᑎᕋᖅᓯᒪᔪᒥᒃ ᑮᓇᐅᔭᓕᕆᔾᔪᑎᓂᒃ ᐊᐅᓚᑦᑎᔩᑦ 
ᐱᖁᔭᖓᓂᒃ ᐊᑐᕈᑕᐅᕗᖅ ᑖᔅᓱᒧᖓ ᐱᖁᔭᕐᒧᑦ.  
 
ᐊᑐᕈᑕᐅᔪᓐᓇᕐᓂᖅ  
2. ᑖᓐᓇ ᐱᖁᔭᖅ ᐊᑐᖅᐳᖅ ᑮᓇᐅᔭᓕᕆᓂᕐᒧᑦ ᐊᕐᕌᒍᖓᓂᒃ ᐃᓱᓕᓐᓂᐊᕐᓗᓂ ᒫᔾᔨ 31, 
2007.  
 
ᑮᓇᐅᔭᓕᕆᔾᔪᑎᒃᓴᓄᑦ ᐃᓚᒋᐊᕈᑏᑦ  
3. (1) ᐃᓚᒋᐊᖃᑕᐅᓗᒍ ᖃᔅᓯᐅᓂᐊᕐᓂᕆᔭᖓᓄᑦ ᐊᖏᖅᑕᐅᓯᒪᓪᓗᓂ ᑮᓇᐅᔭᐃᑦ 
ᐊᑐᖅᑕᐅᓂᐊᕐᓂᖏᓐᓄᑦ (ᐊᐅᓚᑦᑎᔾᔪᑏᑦ ᐊᒻᒪᓗ ᒪᑭᒪᔾᔪᑎᖏᓐᓄᑦ) ᒪᓕᒐᖓᓄᑦ, 2007-2008, 
ᐊᑐᖅᑕᐅᔪᓐᓇᕐᓂᐊᖅᓗᑎᒃ ᑲᑎᑕᐅᓯᒪᔪᓂᒃ ᑮᓇᐅᔾᔭᒃᓴᕐᕕᖕᒧᑦ ᑮᓇᐅᔭᖁᑎᖏᓐᓂᒃ, ᒪᓕᒡᓗᒍ 
ᑮᓇᐅᔭᓕᕆᔾᔪᑎᓂᒃ ᐊᐅᓚᑦᑎᔩᑦ ᐱᖁᔭᖓᓂᒃ, ᖃᔅᓯᐅᓂᐊᕐᓂᖓ ᓇᓗᓇᐃᖅᑕᐅᓯᒪᔪᖅ 
ᑮᓇᐅᔭᓕᕆᔾᔪᑎᒃᓴᓄᑦ ᐃᓚᒋᐊᕈᑎᓂ ᓇᓗᓇᐃᔭᐃᔾᔪᑏᑦ ᑎᑎᕋᖅᓯᒪᔪᓂᒃ.  
 
ᒥᑭᒡᓕᒋᐊᖅᑎᑦᑎᓂᖅ ᐃᓚᒋᐊᕈᑎᒥᒃ  
 (2) ᑕᐃᒪᐅᒐᓗᐊᖅᑎᓪᓗᒍ ᖃᔅᓯᐅᓂᖏᑦ ᐊᖏᖅᑕᐅᓯᒪᔪᑦ ᑮᓇᐅᔭᓄᑦ ᐊᑐᖅᑕᐅᓂᐊᖅᑐᓄᑦ 
(ᐊᐅᓚᑦᑎᔾᔪᑏᑦ ᐊᒻᒪᓗ ᒪᑭᒪᔾᔪᑎᖏᓐᓄᑦ) ᐱᖁᔭᖓᓄᑦ, 2007-2008, ᑕᐃᒫᒃ ᖃᐅᔅᓯᐅᓂᖓ 
ᓇᓗᓇᐃᖅᑕᐅᓯᒪᔪᖅ ᐅᖂᑕᙳᐊᑦ ᐊᑯᓐᓂᖏᓐᓂᒃ ᑭᓲᓂᕐᒧᑦ ᓇᓗᓇᐃᔭᐃᔾᔪᑏᑦ ᑎᑎᕋᖅᓯᒪᔪᓂᒃ, 
ᑲᑎᑕᐅᓯᒪᔪᑦ ᖃᔅᓯᐅᓂᖏᑦ ᐊᖏᖅᑕᐅᓯᒪᓪᓗᑎᒃ ᐊᑐᖅᑕᐅᔪᓐᓇᕐᓂᐊᕐᓗᑎᒃ ᑐᕌᖓᔪᒥᒃ ᑭᓲᓂᕐᒧᑦ 
ᒥᑭᒡᓕᒋᐊᖅᑎᑕᐅᓯᒪᓂᖓᑦ ᖃᔅᓯᐅᓂᖓᑦ ᐅᖂᑕᙳᐊᑉ ᐊᑯᓐᓂᖏᓐᓂᒃ.  

ᐱᔾᔪᑎᒋᔭᖓ ᐃᓚᒋᐊᕈᑎᐅᑉ  
4. ᖃᔅᓯᐅᓂᖓ ᓇᓗᓇᐃᖅᑕᐅᓯᒪᔪᖅ ᑮᓇᐅᔭᓕᕆᔾᔪᑎᒃᓴᓄᑦ ᐃᓚᒋᐊᕈᑎᖓᓂ 
ᓇᓗᓇᐃᔭᐃᔾᔪᑏᑦ ᑎᑎᕋᖅᓯᒪᔪᓂᒃ ᐊᑐᖅᑕᐅᕌᓂᒍᓐᓇᕐᓂᐊᖅᑐᑦ ᐱᔾᔪᑎᒋᑐᐃᓐᓇᕐᓗᒍ 
ᐊᐅᓚᑦᑎᔾᔪᑏᑦ ᐊᒻᒪᓗ ᒪᑭᒪᔾᔪᑎᖏᓐᓄᑦ ᐊᑭᖏᓐᓄᑦ ᓄᓇᕗᑦ ᒐᕙᒪᒃᑯᓐᓄᑦ ᐊᒻᒪ ᐊᓯᖏᓪᓗ 
ᐱᔾᔪᑎᐅᔪᓂᒃ ᐊᒃᑐᐊᓂᖃᖅᑐᓂᒃ ᓄᓇᕗᑦ ᒐᕙᒪᒃᑯᖏᓐᓂᒃ, ᒪᓕᒡᓗᒍ ᓇᓗᓇᐃᔭᐃᔾᔪᑏᑦ 
ᑎᑎᕋᖅᓯᒪᔪᓂᒃ.  
 
ᐃᓱᓕᓐᓂᖓ ᑖᔅᓱᒪ ᐃᓚᒋᐊᕈᑎᐅᑉ 
5. ᒪᓕᒡᓗᒍ ᐃᓚᖓᓂᒃ ᑎᑎᕋᖅᓯᒪᔪᓂᒃ 36 ᐊᒻᒪ 37 ᑮᓇᐅᔭᓕᕆᔾᔪᑎᓂᒃ ᐊᐅᓚᑦᑎᔩᑦ 
ᐱᖁᔭᖓᓂᒃ, ᑖᔅᓱᒪ ᐱᔪᓐᓇᕐᓂᕆᔭᖓ ᐃᓗᐊᓂ ᐱᖁᔭᐅᑉ ᐊᐅᓚᔾᔪᑎᓄᑦ ᐊᑭᓕᐅᑎᑦ 
ᐱᔾᔪᑎᖃᕐᓗᑎᒃ ᐊᒻᒪ ᖃᔅᓯᐅᓂᐊᕐᓂᖏᑦ ᓇᓗᓇᐃᔭᐃᔾᔪᑏᑦ ᑎᑎᕋᖅᓯᒪᔪᓂᒃ ᐃᓱᓕᓐᓂᐊᖅᑐᖅ 
ᒫᔾᔨ 31, 2008-ᖑᓕᕈᓂ.  
 
ᑮᓇᐅᔭᓕᕆᔾᔪᑎᓄᑦ  
6. ᖃᔅᓯᐅᓂᐊᕐᓂᖏᑦ ᐊᑐᖅᑕᐅᕌᓂᒃᓯᒪᔪᑦ ᒪᓕᒃᖢᒍ ᐱᔪᓐᓇᕐᓂᕆᔭᖓᓂᒃ ᑖᔅᓱᒪ ᐱᖁᔭᐅᑉ 
ᐱᔾᔪᑎᖃᑦᑎᐊᕐᓗᑎᒃ ᑭᒃᑯᓕᒫᓅᖓᔪᓄᑦ ᑮᓇᐅᔭᖁᑎᒋᔭᖏᓐᓂᒃ ᒪᓕᒡᓗᑎᒃ ᐃᓚᖓᓂᒃ ᑎᑎᕋᖅᓯᒪᔪᒥᒃ 
72-ᒥ ᐊᒻᒪ 73-ᒥ ᑮᓇᐅᔭᓕᕆᔾᔪᑎᓂᒃ ᐊᐅᓚᑦᑎᔩᑦ ᐱᖁᔭᖓᓂᒃ.  
 
ᐱᒋᐊᖅᑎᑕᐅᓂᖓ  
7. ᑖᓐᓇ ᐱᖁᔭᖅ ᐊᑐᓕᖅᑎᑕᐅᕗᖅ ᐅᓪᓗᖓᓂᒃ ᒪᓕᒐᓕᐅᕐᓂᕐᒧᑦ ᐊᖏᕈᑎ ᑐᓂᔭᐅᒍᓂ 
ᐱᖁᔭᒃᓴᖅ ᓴᖅᑭᑕᐅᑎᓪᓗᒍ ᑲᓇᑕᐅᑉ ᒪᓕᒐᓕᐅᖅᑎᖏᑦᑎᒍᑦ ᐃᒫᒃ ᐱᖁᔭᒃᓴᖅ C-52, ᐊᑦᑎᖅᑕᐅᓯᒪᔪᖅ 
ᐱᖁᔭᖅ ᐊᑐᓕᖅᑎᑦᑎᓗᓂ ᐋᖅᑭᒃᓯᒪᔾᔪᑕᐅᔪᓂᒃ ᑮᓇᐅᔭᑦ ᐊᑐᖅᑕᐅᔪᒃᓴᓄᑦ ᓴᖅᑭᑕᐅᓯᒪᔪᑦ ᑲᓇᑕᐅᑉ 
ᒪᓕᒐᓕᐅᖅᑎᖏᑦᑎᒍᑦ ᒫᔾᔨ 19, 2007-ᖑᑎᓪᓗᒍ.  

ᓇᓗᓇᐃᔭᐃᔾᔪᑏᑦ ᑎᑎᕋᖅᓯᒪᔪᑦ  
 
ᐃᓚᒋᐊᕈᑏᑦ ᖃᔅᓯᐅᓂᖏᑦ ᐃᓚᒋᐊᖅᑕᐅᔪᑦ ᑮᓇᐅᔭᓕᕆᔾᔪᑎᑦ ᐊᕐᕌᒍᖓᓄᑦ ᐃᓱᓕᓐᓂᐊᕐᓗᓂ 

ᒫᔾᔨ 31, 2008-ᖑᓕᖅᐸᑦ  
 

 
 
ᓂᕈᐊᕐᓂᖅ 1: ᐊᐅᓚᑦᑎᔾᔪᑏᑦ ᐊᒻᒪᓗ ᒪᑭᒪᔾᔪᑎᖏᓐᓄᑦ  
 
ᑭᓱᒧᑦ 
ᓈᓴᐅᑦ  

               ᐱᔾᔪᑎᖓ ᖃᔅᓯᐅᓂᖓ 

   
1. ᒐᕙᒪᓕᕆᔨᒃᑯᑦ  $    6,525,000 
2. ᒪᓕᒐᓕᕆᔨᒃᑯᑦ  5,070,000 
3. ᑮᓇᐅᔭᓕᕆᔨᒃᑯᑦ  (250,000) 
4. ᐃᓕᓐᓂᐊᖅᑐᓕᕆᔨᒃᑯᑦ  3,438,000 
5. ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ  13,295,000 
6. ᓄᓇᓖᑦ ᐊᒻᒪ ᒐᕙᒪᒃᑯᑦ ᐱᔨᑦᓯᕐᕋᕐᑎᖏᑦ  6,395,000 
7. ᐱᕙᑦᓕᐊᔪᓕᕆᓂᕐᒧᑦ ᐃᖏᕋᔪᓕᕆᓂᕐᒧᑦᓗ  1,950,000 
8. ᐃᒡᓗᓕᕆᔨᕐᔪᐊᒃᑯᑦ  8,959,000 

   
 ᑲᑎᓪᓗᒋᑦ ᐊᐅᓚᑦᑎᔾᔪᑏᑦ  ᐊᒻᒪ ᒪᑭᒪᔾᔪᑎᑦ:  $  45,382,000 
   
 ᑕᒪᒃᑭᕐᓗᒋᑦ ᐊᑐᕈᑕᐅᓂᐊᕐᑐᑦ ᐃᓚᒋᐊᕈᑎᒃᓴᑦ :  $  45,382,000 

 
 
 
 
 
 
 
 
 
 
 
 
 
 
 
 
 
 
 
 
 

ᐅᑯᐊ ᐊᒥᓱᕈᕐᑎᑕᐅᓯᒪᔪᑦ  
ᓄᓇᕗᒥ ᐸᐃᑉᐹᓕᕆᔨᓄᑦ  

